
22 Slí bheatha

A. Léigh na próifílí.

Is mise Maeve. Is peileadóir mé. 
Caithim a lán ama ag déanamh 
aclaíochta. Is duine spórtúil mé. 
Téim ag traenáil gach uile lá agus 
imrím cluiche peile gach deireadh 
seachtaine! Bainim an-taitneamh 
as a bheith ag imirt. Bíonn bród an 
domhain orm nuair a théim amach ar 
an bpáirc le m’fhoireann.

Rónán is ainm dom. Tá mé i m’altra. 
Is duine cineálta mé agus tá suim 
agam san eolaíocht. Oibrím in ospidéal 
sa chathair. Is breá liom a bheith 
ag tabhairt aire do dhaoine atá tinn. 
Cabhraím leis na haltraí eile agus leis 
na dochtúirí freisin. Bím ag obair go 
dian an lá ar fad agus uaireanta bím 
tuirseach traochta.

Tomasz anseo! Is siúinéir mé. 
Tá mo ghnó féin agam. Is breá liom 
a bheith ag obair le mo lámha. 
Is aoibhinn liom rudaí a dhéanamh 
as adhmad. Déanaim cathaoireacha, 
deasca, seilfeanna agus a lán earraí 
eile. Bíonn bród orm nuair a thugann 
daoine moladh do mo chuid oibre.

Is mise Andrea. Is ceoltóir mé. 
Tá suim mhór agam sa cheol agus 
seinnim cúpla uirlis. Is é an veidhlín 
an uirlis is fearr liom, ach seinnim an 
giotár agus an pianó freisin. Tá mé 
i mbanna ceoil. Seinnimid d’ócáidí 
speisialta, mar shampla bainis. 
Bíonn gliondar croí orm nuair a bhím 
ag seinm leis na ceoltóirí eile.

support comprehension. 

Omar is ainm dom. Tá mé i m’aisteoir. 
Is duine cainteach agus greannmhar mé. 
Bíonn sceitimíní orm nuair a bhím 
ar an stáitse agus an lucht féachana 
ag bualadh bos.  
Tá páirt agam i ndráma anois agus tá 
orm a lán línte a fhoghlaim. Uaireanta, 
déanaim dearmad ar mo chuid línte 
agus bíonn náire orm!

Lúsaí anseo. Is feirmeoir mé. Tá bó 
agus caora agam agus fásaim barra 
éagsúla freisin. San earrach, cuirim 
na síolta agus san fhómhar, bailím na 
barra. Bíonn imní orm nuair a bhíonn 
an aimsir go dona. Is maith liom a 
bheith ag treabhadh na bpáirceanna. 
Oibrím go dian dícheallach ó mhaidin 
go hoíche ach bainim taitneamh as.

Is mise Érin. Is píolóta mé. Is breá liom 
a bheith ag eitilt go hard sa spéir.  
Tá sé an-suaimhneach agus tá na 
scamaill go hálainn ar fad. Eitlím mo 
phaisinéirí ar fud na háite. Bhí orm a 
lán staidéir agus traenála a dhéanamh 
chun mo cheadúnas a fháil. De ghnáth, 
eitlím san Eoraip ach uaireanta eitlím 
go Meiriceá nó go dtí an Áise.

Tiernan is ainm dom. Is cócaire mé. 
Oibrím i mbialann sa chathair.  
Bíonn sí an-ghnóthach, ag an deireadh 
seachtaine go háirithe.  
Bainim an-taitneamh as a bheith ag 
déanamh béilí éagsúla. Bím i gcónaí ag 
cócaireacht le glasraí, feoil, iasc agus 
torthaí. Is duine cainteach mé agus is 
maith liom a bheith ag caint leis na 
daoine eile sa chistin.

Mé féin

B. Freagair na ceisteanna.

1. Cén sórt duine is ea an t-altra Rónán?

Duine  is ea Rónán.

2. Cén post atá ag Maeve?

Is  í.

3. Cad a chuireann an feirmeoir, Lúsaí, san earrach?

Cuireann sí .

4. Ainmnigh dhá uirlis a sheinneann an ceoltóir Andrea.

Seinneann Andrea

5. Ainmnigh trí rud a dhéanann an siúinéir, Tomasz.

Déanann sé

6. Cén sórt duine is ea an t-aisteoir, Omar?

7. Cad iad na bianna lena mbíonn Tiernan ag cócaireacht?

8. Cén post acu seo arbh fhearr leatsa a dhéanamh? Cén fáth?

  Cad ba mhaith leat a dhéanamh nuair a bheidh tú fásta?

C. Líon na bearnaí.

siúinéir ceoltóir feirmeoir cócaire altra píolóta

1. Bím i gcónaí ag déanamh béilí éagsúla. Is  mé.

2. Eitlím mo phaisinéirí ar fud na háite. Is  mé.

3. Oibrím san ospidéal. Tugaim aire do dhaoine atá tinn. Is  mé.

4. Tá bó agus caora agam agus fásaim barra freisin. Is  mé.

5. Is aoibhinn liom rudaí a dhéanamh as adhmad. Is ____.

6. Tá mé i mbanna ceol. Seinnim ceol d’ócáidí speisialta. ____ ____.




